
IraGana etd euorkizunad

Nire aurreko eta ondorengo belaunaldiak dira danbolinari eragiten diotenak hil honetan. Iragana
eta etorkizuna. Disfrutatu dut batzuen eta besteen kontuak irakurtzen, trenbide zaharraren ondoan
geratutako estazio zaharra bizi ikusi ahal izan dut eta kirolari gazteen begietatik bizia.

Goizeroko paisaiaren parte zait Urolako trenaren bidea. Uda eta negu. Euri, behe-laino edo eguzki.
Makina bat joan-etorri egindakoa naiz (eta oraindik egiteko dauzkagunak!). Eta zail zait imajinatzen
handik barrena trena, bere bapore eta guzti, jendez beteta. Baina Garcia-Fernandez sendiak era-
man nau garai hartaraino, Zumaiatik Zumarragarainoko bidean, tartean tokatzen zen estazio hone-
taraino. Ekarri dizkit gogora etxean hainbatetan entzun ditudan koplak: ‘Urolako trena’, Agifiak
idatzita, Imuntzo eta Epelarrek 1988ko Trikitilari Txapelketan kantatuak. "Hau da tristura ta pena.
Hil da Urolako trena. Ohostu digute haren. Triki-traka ta sirena; Zumarratik Zumairaino. Eguzki, eu-
ri ta laino. Zer gauza politagorik. Urolako trena baino (...)". Gure aitak kontatzen du bere jaiotetxe-
tik, Aginagako Ezpaldi Txikitik, haizeak nondik jotzen zuen, entzun egiten zela trenaren triki-traka.
Eta Maria eta Nereaz zer esan... gaztetasunaren indar eta gogoaren irudi. Etorri zaizkit burura C.D.
Hernaniko elastiko berdea jantzita baloiarekin ibiltzen nintzen garaiak. Zein gustura ibiltzen ginen,
baina zenbat detaile txikik (eta ez hain txikik) esaten ziguten egunero koska bat beherago geratzen
ginela gizonezkoengandik. Poza ematen dit neska gazteak edozein kiroletan gozatzen ikusteak eta
pentsatu nahi dut, bidea oraindik ere pare ez badago ere, atzokoen horrokagatik leunagoa dela
gaurkoentzat. Eta horrelako erreferenteak behar dituztela biharkoek.

Euskal Herrian lehentxeago eta Espainiako Goya sariek lagunduta gehixeago orain, ezagun egin
den film batean dioten moduan "izena duen guztia bada ". Historia kontatua den bitartean bizirik
mantentzen den bezala, ametsak errealitate egiten dituztenek ere izenak dituzte eta, badira.
Disfrutatu, irakurle, nik disfrutatu dudan adina edo gehiago, ale honetan topatuko dituzun lagun,
ezagun, historia eta elkarrizketekin. Dantzatzen duen herri bat ez bada inoiz hilko, kontatzen duen
herri bat ere ez.

BlZILZdZ INGUIrdtudk

KaleKatu elkarteko Vanessa, zure galderari erantzunez, gure etxean, Gisasolan animaliekin terapia eta el-
karbizitza duela urte asko gauzatzea erabaki genuen, Mara, gure Golden Retreiver txakurra gure artera bi-
zitzera ekarrita. Ordutik, gure etxean animalien presentzia etengabekoa da eta txoriak, arraiez beteriko
akuario handi bat, eta katuak... gure artean bizi dira. Etxe ondoan oilategia ere badugu, baserri mundutik
datozen askoren gozamenerako.

Ezagunak dira gizakien, naturaren eta animalien arteko loturak estuak izan direla gizakiaren hastapeneta-
tik. Ikerketa zientifiko ugari daude gai hau oinarri hartuta animaliek gugan sortzen dituzten onurak baiez-
tatu eta azaltzen dituztenak. Oso gertutik ikusten di-
tugu gure etxean bizi diren gizon emakumeengan di-
tuzten onurak, osasun egoera gogorrean nahiz
osasuntsu dauden pertsonengan eragin oso positiboak
baieztatu ditugu.

Esate baterako, onura fisikoen artean, jarduera fisi-
koa hobetzea nabarmentzen dugu, eguneroko eta
oharkabeko mugikortasuna bultzatuta, eta horrela,
jarduera fisikoak dakartzan onurak lortuz. Psikoafek-
tiboen artean, antsietate eta estres egoerak gutxitzen
dira, pertsonen emozio onak errazago azaleratzen di-
ra, poza eta irribarrea sustatuta, min kroniko askoren
baretzea gauzatuz. Onura psikosozialak ere nabarme-
nak dira, bakartasun sentipenak gutxituz eta soziali-
zazioa errazteko laguntzaile bikainak bilakatzen dira
eta pertsonen arteko harremanak asko indartu. Azke-
nik, funtzio kognitiboetan azaltzen diren onurak uga-
riak dira, errutinak landu eta ongi barneratzea erraz-
ten dute, denbora eta leku orientazioa errazago barne-
ratzea lortzen da eta zentzumenen bidez (ukimena)
psiko-estimulazioa lantzen da batez ere dementzia et
urritasun kognitiboa azaleratu den pertsonengan.
Animaliak gure bidelagun bilakatu ditugu eta zaila egi
ten zaigu izaki bizidun horiek gabeko egoitza irudi-
katzea. Baina, zer ote diote etxeko gazteek? Jexux Ma-
ri, Roberto,Alfonso eta Gorkak gurea bezalako egoitza batean bizitzeari buruz?

d’/oun/e/ wolaen J/a/utj/é/a/ue/h/a/ a/wé/e/ta/

“ ‘ “ ﬂ H “ H ' Urteak dira Zestoa-Azpeitia bidegorria egin zela, eta gutxi

batzuk Lasaoko geltokia eta ingurua egokitu zirela, baina non gelditu da irisgarritasun legea betetzea? Zori-
txarrez, Lasaoko erdigunera joateko dauden eskailera haiek egokitu gabe daude oraindik. Ea udara alderako
egiten duten! Eta bide batez, seinale batzuk ere jartzen dituzten, bizikleta eta antzeko ibilgailuei, oinezkoen
parera iritsi aurretik, txirrina jo behar dela gogorarazten dietena; izan ere, oinezkoak askotan arriskuan
aurkitzen dira: konturatzerako bizikleta bizkar gainean eta alboratzeko denborarik gabe, horrek dakarren is-
tripua izateko arriskuarekin.

HArtza DALOr ZESL0AId. gYaEs
urteetan, nire ahizparen lanari - eta nire ahizpari - es-
ker, bera laguntzeko aitzakiarekin, Euskal Herriko
hainbat txoko eta ohitura ezagutzeko aukera izan dut.
Eta horren ondorioz, Euskal Herria zein gutxi ezagu-
tzen dudan konturatu naiz.

Honela, nire buruari
honako galderak luza-
tu dizkiot: Ezagutzen al
dugu Euskal Herria?
Ezagutzen al dugu gure
kultura? Ezagutzen al
ditugu gure ohitura eta
errituaky

Herri baten nortasuna
bere ohiturek osatzen
dute besteak beste, eta
Euskal Herriko ohituratik ikusgarrienetarikoak inaute-
riak dira nire ustez. Hainbat teorien arabera, udaberria-
ri ongietorria emateko ospatu izan dira inauteriak, eta
honela, hartza eta lurraren esnaerarekin, gizakiak etxe-
tik irteten gara herria musika eta mozorroz kolorezta-
tuz.

Hainbat tokitan, inauteriek oraindik ere mantentzen
dute halako indar berezi bat, jai horri bestelako zentzua
ematen dion magia bat. Hala ere, gaur egun, leku asko-
tan inauteriak disfrazen desfile soilak bilakatu dira,
Zestoako kasuan bezala.

Baina, Zestoakoek ere badute inauterien esentzia. Izan
ere, zestoarrok beste egunetan edukiko ez genituzkeen
jokabideak bistaratzen ditugu egunotan. Era berean,
inauteriek aukera paregabea eskaintzen digute gure
buruaz eta besteez lasai barre egiteko, eta, nola ez, kri-
tika sozial eta politikoak parodia moduan agertzeko.
Bestalde, urte osoan zehar lotsa edo konplexua sortuko
liguketen adierazpenak egiten ditugu inauterietan eta
festaren protagonista nagusiak bilakatzen gara, molde
edo eredu asko zalantzan jarriz. Ikusi besterik ez dago
gizonezko asko zer gustura ibiltzen diren emakumea-
ren itxura hartuta, eta alderantziz.

Aurtengoan ere izan dugu aukera eredu guztiak apur-
tzeko, injustiziak salatzeko eta nola ez barre libre egite-
ko. Sumatu ote du Ekaingo hartzak udaberria gainean
dugula?

POSLAlldk 82 DIE INOIZ LXITINIK JOLZEN
Otsaileko gau ilun, hotz eta isil bat, edozein. Kale-argietatik gorako guz-
tia beltz. Ibaiaren beste aldeko etxeak jada ez direla existitzen esan lite-
ke, telebistako pantailak balira bezala

piztuta egon ohi diren sei-zazpi leihoen-

gatik ez balitz. Haie-
tara begira ikusten
dut nire reality par-
tikularra.
Ezker-ezkerreko
etxe zaharrean Re-
née bizi da, gurasoe-
na izandako aparta-
mentu batean. Hogeita zenbait urte izango ditu, eta
lan duinik aurkitu ezin duelako ikasi eta ikasi ari-
tzen da egun guztia, lan-eskaintza publikoren bate-
an zerbait lortuko duenaren esperantzarekin. Beti
dago bere gela liburu eta paperez betean, eta horre-
gatik jotzen du egunero haren txirrina postariak, ba-
dakielako han beti dagoela atea irekiko dion nor-
bait.

Apur bat aurrerago Hamid bizi da, bakar-bakarrik,
inori enbarazurik egin nahi ez diolako, eta, seguru
asko, marmartiegia delako besteen kontuak aguan-
tatzeko. Erretreta hartu zuenetik osasuna galduta
dabil, eta, azken hilabeteetan, ohetik ia altxa ezinik
dago. Iluntzero alaba edo suhia joaten zaizkio bisi-
tan, txandaka, ongi jaten ote dabilen ikusteko, garbi-
tasunarekin apur bat laguntzeko, eta konpainia
apur bat egiteko.

Bi solairu gorago, Jean eta Gabrielle bizi dira elkarre-
kin. Jean apur bat lehenago iristen da egunero, eta,
erosketako zorroak mahai gainean utzi orduko, afa-
ria prestatzen hasten da. Gabrielle berandu antzera
itzultzen da, baina badaki etxera iristen denean go-
x0 hartuko dutela. Biak egoten dira ia egun guztia
etxetik kanpo, baina badute gauero non elkartua,
badute eguneko nekeak non arindua, badute gaue-
roko kafeaz non gozatua, mapa eta liburu artean
etorkizunerako planak egiten dituzten bitartean.
Kalearen amaieran, lau gazte bizi dira erortzear da-
goen etxe batean: besteak nolabait zaintzen dituen
ile luzeko koitadu bat, bi iraultzaile (nihilista sama-
rra bata, idealista samarra bestea) eta guapo-usteko
bat. Ez dakite elkarrekin ondo-ondo moldatzen, eta
bizimodu nahasi samarra dute, baina lagunak dira.
Postariak ez die inoiz txirrinik jotzen, etxegabetze-
agindu batekin datorrelako ez bada.




KoBAz KOBA TRAIL LASTERKETAREN

ZAZPIGARREN EDIZI0O ARRAKASTATSUA

Kobaz Koba Trail mendi lasterketaren zazpigarren
edizioa jokatu zen otsailaren 12an. 500 korrikalari baino
gehiagok hartu zuten parte proban. Zestoarren parte hartzea
ere handia izan zen; izan ere, 54 herritarrek eman zuten izena
lasterketan.

Sailkapenak:

Artzei ibilbidea (15km)

Emakumezkoak:

1. Ainara Urrutia Yurrebaso / 1:21:31

2. Irati Larrafiaga Matxin / 1:26:26

3. Ane Elzaurdia Mentaberri / 1:26:31

Lehen zestoarra: Aintzane Diaz Jauregi 1:43:46

Gizonezkoak:

1. Dani Lopez Mendiguren / 1:11:25

2. Benat Ibafiez Ariztegi / 1:11:54

3. Tosu Elola Azurmendi / 1:12:27

Lehen zestoarra: Asier Amallobieta Aizpuru / 1:20:35

Zaldei bidea (26km)

Emakumezkoak:

1. Sara Pefia Lizarralde 2:40:40

2. Larraitz Aragon Irusquieta 2:45:19

3. Tanit Perez de Leceta Gonzalez / 2:53:01 ‘

Gizonezkoak: of Vi '

1. Tiiigo Uribetxeberria Agirre / 2:13:46 ' -' 4 i\ w TS

2. Asier Rajado Barberena / 2:15:50 Sl e Mn”"ﬁv‘ .

3. Hodei Lujanbio Apezetxea / 2:16:09 KOPLA KANTUAN OSPATU DUTE

Lehen zestoarra: Amets Aramberri Otaegi / 2:19:40 AURTEN ERE SANTA ESKEA HERRIGUNEAN
ETA AUZOETAN

UROLAKO TRENA ITXI ZUTELA 35
URTE BETE BERRITAN, EUREN
HAURTZAROA TRENBIDEAREN

ONDOAN, BAINUETXEKO
GELTOKIAN BIZITZEN EGON ZIREN
PEDRO, ESTHER ETA MANOLI
GARCIA ANAI-ARREBEKIN
ELKARTU GARA. BOST ANAI-
ARREBA DIREN ARREN,
DANBOLINEK HIRU HORIEKIN

SALAMANCATIK EUSKAL HERRIRA
EGOTEKO AUKERA IZAN DU. 25 Marcos Garcia, aita, (Salamanca, 1937 - Zestoa, 2022) Salamancako herri txiki ba-

URTE PASA ZITUZTEN tean jaio zen eta 16 urte inguru zituenean, garai hartan oso ohikoa zenez, bizitza
BAINUETXEKO TREN GELTOKIAN hobeagoaren bila etorri zen Euskal Herrira aitarekin. Handik gutxira, ordea, baka-
BIZITZEN. 1970ETIK 1995ERA rrik geratu zen bertan, Euskal Herrian, izan ere, aitak, hemengo klimak sortzen
ARTE GUTXT GORABEHERA. zizkion osasun arazoak tarteko, sorterrira itzultzea erabaki baitzuen. Hasierako
urte haietan Zumaiako hostal batean egon zen bizitzen Marcos.
OROITZAPEN ZORAGARRIAK Herminia Fernandez, berriz, (Salamanca 1937- Zestoa 2019), izeba eta ahizparekin
DITUZTE HAN PASATAKO URTEEZ, etorri zen Euskal Herrira, beste senitarteko batzuen gomendioak medio. Zarauz-
ETA GUREKIN ELKARBANATL NAHT ko Gran Hotelean egiten zuen lan, Marcos ezagutu zuenean. Zarautzen, igande
TZAN DITUZTE. arratsaldeetan, dantzaldiak izaten ziren, eta horietako batean ezagutu zuten el-
kar. Dantzan ari zirela, elkarri nongoa zen galdetu, eta jaioterria elkarrengatik 11
kilometrora zutela ohartu ziren. Eta bizitzako kasualitateak, urte bereko egun be-
rean jaioak ziren, gainera.

Bost seme-alaba izan zituen: Pedro, Esther eta Marcos bikiak,
Juan Carlos eta Manoli. Marcos aitak Urolako trenean egiten
zuen lan Zumaian, eta 1970ean Zestoako Bainuetxeko geltokiko
etxea eskaini zioten bizileku. Ez zuen bi aldiz pentsatu, eta fami-
lia hartu eta Oikiatik Zestoara etorri ziren. Hasieran Zumaiako
postuko lantokian jarraitu bazuen ere, denbora gutxira, Zestoan
lan egiteko aukera suertatu zitzaion. Ordurako ezkonduta zego-
en, eta seme-alabak ere jaiota. Txikienak, Manolik, 10 hilabete
zituen.

ESTAZIOA ETXEBIZITZA

Bainuetxeko tren geltokian bizi ziren, baina Marcosek ez zuen
han lan egiten, Zestoako tren geltokian baizik. Hala ere, Bai-
nuetxeko geltokiko mantentze-lanak, telefono deiak jasotzea,
komunen garbiketa... berari zegozkion. Geltoki hartan jendea
igo eta jaitsi bakarrik egiten zen, ez zen txartelik saltzen. Bertan,
trenera igotzen zirenek pika-pikari (ikuskatzaileari) ordaindu
behar izaten zioten.

Geltokiaren goiko solairuan zen etxebizitza. Behean, itxarongela
zegoen, baita telefono-gela ere. Telefonoak noiz joko adi-adi ego-
ten zirela diote, izan ere telefonoak jotzen zuenean aitak hartu
egin behar izaten zuen. Baina hori bai, “handik ezin zen dei ba-
kar bat ere egin! Debekatuta genuen, laneko deiak jasotzeko ba-
karrik zen!”. Ederki gogoratzen du hori Estherrek, izan ere, be-
rak herriraino etorri behar izaten zuen telefono-kabinetara bere
lagunei etxera deitzeko.

Oso etxe altua zen, hiru pisu egiteko modukoa eta ez zeukan
ganbararik. Zaharra zen eta hotza. “T'xapa geneukan sukaldean
eta denok hantxe egoten ginen. Dutxarik ere ez geneukan, ko-
mun txiki bat zuen”.

Gaur egun, herriaren kanpoaldean dagoen txalet bat bezala da
Bainuetxeko geltokia, baina garai hartan oso bestelakoa zen in-
gurua. Ez zegoen farola bakar bat bera ere: “Gure gaztaroko pa-

rranda guztiak han bizi ginela egin genituen, eta lagunak herrian
utzi eta han joaten nintzen etxera korrika batean. Bainuetxe in-
guruan, gainera, bikote mordoa egoten zen kotxetan” dio Esthe-
rrek. Manoli ere ondo gogoratzen da etxerako itzulera haiekin:
“bide guztian atzera begira joaten nintzen” dio. Udalean behin
baino gehiagotan eskatu omen zuten farolak jartzeko bidean,
baina inoiz ez zegoela dirurik eta goiko aldean (Benta aldetik)
bazirela esaten zieten. “Handik irten eta herrira bizitzera etorri
ginenean jarri zituzten farolak beheko bidean!” dio Estherrek.
Etxeko ateak giltza bakarra zuen, burdinazko giltza zahar handi
horietakoa. Parranda garaian erretiratzen azkenak beste lauak
ohean al zeuden begiratu behar izaten zuen. Makina bat aldiz
leihora harri-tiraka ere ibili zirela gogoratu dute.

Tren geltokian ez zuten bizilagunik, baina garai hartan
Bainuetxeko garbitokian senar emazte batzuk bizi zi-
ren, Juli Arakistain eta Migel Alberdi. Haiekin harre-
man 0so estua zuten: “Haiek ez zeukaten seme-alaba-
rik, eta gurekin oso gustura ibiltzen ziren”. Gizona ber-
tako turbinaz, bainuetxeari argindarra ematen zionaz,
arduratzen zen, baita mantentzeaz ere. Haiek etxean
telebista zuten, eta ordu asko pasatzen zituzten be-
raien etxean. “Makina bat enkargu egiten nizkien haiei
herritik, eta bueltan bokadilloa, patata-tortilla, flanen
bat edo propinaren bat beti jasotzen nuen!”, esaten di-
gu Pedrok. Uraren indarrak mugitzen zuen turbina,
eta hari esker zuen Bainuetxeak elektrizitatea eta bai-
ta gure etxeak ere. Neguan, urak adar asko ekartzen
zituen, ordea, eta tarteka garbiketa egitea tokatzen
zen, bestela argirik gabe gelditzen ginen.

Amak, Herminiak, hantxe labaderoan egiten zuen lan.
Etxe aurrean zeukaten eraikina. Bi zubien artean, al-
derik alde. “Guk ere pila bat laguntzen genion amari,
bertan bizi ginenez... euria hasten bazuen, amak deia-
dar egin eta denok korrika joaten ginen esekita zegoen
arropa jasotzen laguntzera!”, dio Estherrek. Manolik
gogoan du lurrun berozko armairu luze batean nola
mahai-oihalak eta ezpainzapiak eta arropak zintzili-
katzen ziren.

ESKOLARA TRENEZ

“Ez dakit nondik zegoen tarte txikiagoa eskolara, San
Jose ikastetxera, Zestoako geltokitik edo gure etxetik,
baina gu trenez joaten ginen”. Urolako treneko langile-
en familiakoek doan izaten zuten trena. Eskolara joa-
teko, adibidez, primeran aprobetxatzen zuten, baita
hondartzara joateko ere; Zumarragatik trena nola
etortzen zen, bete-bete eginda, oroitzen dute. “Oesteko
trenak deitzen genien” dio Pedrok, “zati bat irekia iza-
ten zuten eta udan bagoi gehiago behar zirenean ho-
rietakoak sartzen zituzten. 13 bagoidun trenak eta iza-
ten ziren udan!”.

Trenbidearen ondoan bizi baziren ere, trena harrapa-
tzeko korrika saioak egin behar izaten zituztela diote;
izan ere, trenaren soinuarekin guztiz ohiturik zeuden
eta, askotan, ez ziren ohartu ere egiten trena pasa be-
rri zen, bazetorren edo bertan ote zen

BAINUETXEAREKIKO LOTURA

Pedrok ondo gogoratzen du nola aritzen zen botones
lanak egiten Bainuetxean: “13 urterekin edo hasi nin-
tzen, uda oro, botones lanetan, herriko beste mordox-
ka batekin: Estanis, Uria, Txoixo... Herriko mutil gazte
mordoa izan ginen botones. Nik uste, gu izan ginela az-
kenetako botonesak. Gero alkandora urdina eta gor-

)



P bata jarri zizkiguten. Maletak alde batera eta bestera era-

mateaz gain, txakurra paseatu, erosketak egin, bolatokian
boloak zutik jarri, eta antzeko lantxoak egiten genituen”.
Garai hartan Bainuetxea uda sasoian bakarrik egon ohi zen
irekita eta jende aberats asko etortzen zen bertara. Gure so-
laskideak ondoan bizi zirenez, jende asko ezagutzeko aukera
izan zuten. Manoli, adibidez, bost senideetan txikiena, Ma-
drilgo familia bateko alabaren laguna egin zen, eta ia uda
guztia beraiekin pasatzen zuela gogoratzen du: “Hilabete bat
pasatzera edo etortzen ziren Bainuetxera eta ni eurekin
ibiltzen nintzen alde batera eta bestera”. Uda batean beraie-
kin aste bat pasatzera joan zen Marbellara eta Madrilen eu-
ren etxean ere egon zen. Urteetan mantendu du harremana
alabarekin eta bere ezkontzan ere hemen izan zen: “Hau as-
ko gustatzen zitzaion eta festetan-eta behin baino gehiago-
tan etorri izan da gurekin!”. Pedro anaia zaharrenak gogoan
du bera botones zebilen bitartean, arreba gaztea nola ikus-
ten zuen jolasean eta gauetan nola egiten zituen ateraldiak
“gaur Hondarribian izan naiz eta hurrena Pasaian eta...”.
Mutilek ere izan zuten behin sorpresa. Seme-alabarik ez zu-
ten bikote batekin kalera etorri eta Kaleokerreko Larrana-
ga dendan hiruerei poloak erosi zizkioten. Polo marradu-
nak, hirurentzat berdinak eta bihotzaren parean krokodi-
lotxo bat. Gerora jakin zuten Lacoste marka ezagunekoak
zirela.

Bainuetxean dendak zituztenei ere laguntzen aritzen zirela
oroitzen dute. Trenean iristen ziren, adibidez, Bergarako ba-
rrubeteak (Rellenos de Bergara) eta kaxak Bainuetxeko Ala-
medako dendara eramaten zizkieten saltzaileari, musu-
truk noski. Eta noiz edo noiz, enkargua ahazten bazitzaien
errieta ere etzun behar izan zutela gogoratzen dute.
Bainuetxeko ura botiletan saltzen zen garai hartan, eta as-
kotan tokatu zitzaien botilak botilaratze-etxetik trenera
edo alderantziz eramatea. Orain pelleta egoten den lekuan
zegoen, Bainuetxe parean, ibaiaren beste aldera. Merkan-
tzia iristen zenean, orratza aldatu behar izaten zen, gurdi-
txo moduko batera deskargatu eta handik etxe atzeko tren-
bidetik botilategira. Izugarrizko pisua izaten zuen.

OROITZAPENAK

Errege Egunean tren-makina txiki bat etortzen zitzaien, goi-
zean goiz, etxe parera hiru erregeekin. Aitaren lankideak
izaten ziren mozorrotuta. Haurrak bizi ziren geltokietara
joaten ziren opariak banatzera. Oso oroitzapen politak di-
tuzte egun horretakoak: “Arropa dotoreak jantzita jaisten
ginen” dio Manolik irribarretsu. “Palmera hostoekin eta
apaintzen zuten lokomotorra. Goizeko 9etan zain jartzen
ginen. Aurrez eskaera egiten genuen, orri batean idazten
zuten gurasoek. Gureek ederki aprobetxatzen zuten behar
zenerako, aterkia, jertsea... A ze zoramena gurea! Zure izena
esaten zuten eta gerturatzen zinen trenera eta zure oparia
ematen zizuten”.

Txikiak zirenean, lagunekin jolasteko herrira etortzen zire-
la diote, baina hazten joan ziren neurrian, pixkanaka gau-
zak aldatzen joan ziren eta lagunak hasi ziren beraien etxe
ingurura jolastera joaten. Bainuetxeko teniseko pistan as-
ko jolasten zutela gogoratzen dute: “Sarerik ere ez zegoen,
baina hockeyan ederki asmatzen genuen jolasten, palmera
adar okerrekin!” dio Pedrok. “Denetarik asmatu genuen ga-

rai hartan: saskibaloian, futbolean, arkuekin... Gauetan
pote-poteka... Orduan alderantziz izaten zen, gu han gera-
tzen ginen etxean, eta haiek taldean itzultzen ziren herri-
gunera”.

Ibaian ere saio ederrak egiten zituzten: “Baltsak-eta egiten
genituen bilatzen genuen edozerekin! Irla moduko bat for-
matzen zen tartean eta hara eta hona ibiltzen ginen. Zubi-
pean lotuta edukitzen genuen”. Garai hartan Urola ibaiak
askoz ur gehiago eramaten zuen, presa eraitsi aurretik.
Arrantzan ere aritzen zirela diote, eta inguru hartan karra-
marro mordoa zegoela; gaur egun ez dago horrelakorik in-
guru horretan.

Oikiatik Zestoara etorri zirenean estaziora bizitzera, ederki

oroitzen dute aurreko zelaian egunero Akoako Joxepa Gurrutxa-  GARAI BATEN AMAIERA

ga egoten zela ardi zain. Harekin ere, hartu-eman handia izan Urolako Trena itxi zenean, 1988an, Marcosek artean ez
zuten. Egun osoa pasatzen omen zuen Idiakaizko zelaian eta ma-  zuen jubilatzeko garaia eta azken urteak alde batera
kina bat aldiz berarengana joaten omen ziren. “Ilea ere askotan eta bestera eman zituen lanean: Durangon, Zumaian,
mozten zigun berak!” Zarautzen... Urolako trena itxita egon arren, estazioko

Marcos aitak, animaliak 0so gogoko zituen eta beti izan zituen etxean bizitzen jarraitzeko aukera izan zuten, baina
animaliak etxe bueltan: ahuntzak, katuak, txakurrak, untxiak... behin aita jubilatu zenean, etxea uzteko abisua iritsi
baita baratza ere. Handik alde egin zutenean ere, baratzera joa- zitzaien. Ordurako herrian beste etxe bat erosia zuten
ten jarraitu omen zuen egunero. Pedro Azkoitira ezkondu zen, eta bertara joan ziren bizitzera. Manoli alaba gazteenak

baina bere seme zaharrena astero-astero etortzen zen; “izan ere, 25 urte zituen garai hartan. Pedro zaharrenak zazpi ur-
aiton-amonen etxera etortzea harentzat baserrira etortzea beza-  te gehiago zituen, ordurako ezkonduta zegoen eta Az-
la zen, mundial pasatzen zuen hemen!” dio Pedrok. koitian bizi zen.

Gure herrian eta batez ere zuen adi-
nean ohikoak ez diren kiroletan za-
biltzate. Nola hasi zineten?

Maria Illarramendi: Eskalatzen txi-
kitatik. Gurasoak gaztetan zerbait
ibili ziren eta bide errazetan edo ha-
si ginen hasieran, eta gero Azpeitiko
lokalean hasi ginen Intza ahizpa eta
neu. Gustatzen zitzaigula ikusi eta
Donostiako Pio Baroja kiroldegian
apuntatu gintuzten ikastaro ba-
tzuetan. Astean behin joaten hasi
ginen, eta galdetu ziguten ea berta-
ko taldean hasi nahi genuen. Or-
duan 11 bat urte izango nituen.
Nerea Cestona: Ni bospasei urtere-
kin joango nintzen lehengo aldiz
Somportera iraupen eskia egitera.
Neguan, asteburuetan, asko joan
izan gara. Hala ere, ni orain arte
futbolean ibili izan naiz, baina au-
rreko urtean Zestoan talderik gabe
gelditu ginen. Futbolean jarraitzeko
aukera bakarra Zumaiara joatea
zen. Orduan, banekien Azpeitiko
ezagun batzuk Tolosako eski talde-
an ibiltzen zirela, eta aitari proposa-
tu nion. Galdetu genuen eta esan zi-
daten prest banengoen eta gogoa
baneukan taldean sartu nintekeela.
Iraila hasieran edo hasi naiz beraie-
kin.

Eta nola bizi duzue herritik kanpo
ibili beharra?

NC: Hemen gehienak futbolean
ibiltzen dira edo saskibaloian, baina
beraiek ere Zestoan ezin; Azpeitian
edo Zumaian ibiltzen dira.

ML Niretzat aberasgarria da kanpo-
ra irtetea. Beste herrietako jendea-
rekin elkartzen zara eta betiko zir-
kulutik atera.

Gurasoen inplikazioa handia eta
momentuan beharrezkoa, ezta?
NC: Nik astean zehar hemen entre-
natzen dut, baina gure etxetik bide-
gorrira-eta joateko baten bat behar
dut kotxearekin. Eta gero astebu-
ruetan-eta eskiatzeko ba derrigo-
rrezkoak ditut. Suertea daukat ai-
tak berak ere eskiatzen duela, asko
gustatzen zaiola eta gustura ibiltzen
dela giro horretan.



ML Nik suertea daukat Intza ahizpa ondoan izatea; edozein le-
kutara joanda ere, elkarrekin ibiltzea daukagu. Gurasoei ere
gustatzen zaie, eta entrenamenduetara-eta joateko, ba amak
lana Donostian egiten duenez ondo datorkigu. Badakigu gusta-
tzen zaizkien gauza batzuk ez dituztela egiten, gure arabera

ibiltzen direlako, eta alde horretatik asko eskertuta. 5. Crdekan edoalCapaigaieesk i gur:

pildunek ez baitute frenorik! Denboraldiaurrean ro-

Nerea, Italian ibili zara eskiatzen, eztap llerren lasterketak ere egiten dira; negurako fondoa
Bai, Cavalese herrian ibili gara, Val de Fiemme zonaldean. He- lantzeko onak dira. Eta entrenamenduen bigarren
men elur askorik ez zegoela ikusi zen, eta hemengo lasterketak zatia gimnasiokoa da: abdominalak, lunbarrak, bi-
atzeratzen ari zirela. Orduan, taldekide batzuk aurrez ere Ita- zeps, trizeps... indarra hartzeko. Gure kasa egiten
liara joanda zeuden lehiatzera, eta esperientzia ona izan zenez, dugu hori dena eta gero asteburuetan tartean behin
ba berriz joatea erabaki zen. Urtarrilaren 20tik 29ra han ibili elkartzen gara taldekideak.

gara. Bi asteburutan bi lasterketetan hartu dut parte, Skiri
Trophy eta Marcialonga Young karreretan. Eta astean zehar
entrenamenduak egin ditugu. Cross-Country Stadium Lago di
Tesero eski-estazioan ibili gara; munduko kopa jokatzen den
pistak dira, eta, beraz, ikaragarria. Bost kilometroko bi karrera
egin ditut eta gustura, gure mailan. Han maila oso handia dago
gurekin alderatuta. Gero, handik bueltatuta, hemen, Euskadi
eta Nafarroako txapelketan, 16 urte azpikotan, hirugarren pos-
tua atera dut. Eta zure entrenamenduak, Maria?

Astean bitan izaten ditugu entrenamenduak Donos-
tian. Talde bat elkartzen gara, eta Antton Zabalak
entrenatzen gaitu. Txapelketak-eta gerturatzen ga-
renean fisikoa lantzen-eta hasten gara. Campusa
erabiltzen dugu, hatzetako ariketak-eta egiteko egu-
rrezko listoi batzuk dira. Erresistentzia landu nahi
badugu bide asko egiten ditugu eta sokekin gora eta
behera ibiltzen gara. Gero aste-bukaeratan haitzera
joaten saiatzen gara. Jm—

Eta bakarlan hori gogorra ez zaizu egiten?

Zure kabuz egin behar duzu dena, eta zuk izan be-
har duzu kontziente zer egiten duzun eta zer ez, eta
horrek zer emaitzetara emango zaituen edo ez. Nik
suertea daukat aitak laguntzen didala askotan,
gehienetan. Bakarrik egitea baino konpainian erra-
zagoa da.

Maria, zu lehiatzen zara?

Guri txapelketa serioak ez zaizkigu asko gustatzen, gehiago
gustatzen zaizkigu herrikoiak. Asteburu honetan, adibidez,
Aretxabaletako topaketa batean hartu dut parte. Aurreko urte-
an, Euskal Mendi Federazioko eskaladako teknifikazio taldera-
ko frogetara aurkeztu nintzen eta hartu egin ninduten. Espe-
rientzia irabazteko eta txapelketetan-eta parte hartzea zen as-
moa, baina ez gara horrenbeste aritu, egia esan.

Nola presatzen zarete, zer

entrenamendu egiten di- p -
tuzue? . 4

NC: Entrenatzaileak egu- nerea: “altak Lagunczen

tegia bidaltzen digu bi as- DIG GeHienectan. Bakarrik

teko kalifikazioarekin. eGItea Baino Konpainian b
Neguan, elur garaian, gure =

herrian astean zehar egi-
teko bost eguneko lanak
bidaltzen dizkigu. Korrika
edo bizikleta eta eski gur-
pildunarekin (rollerski)
izaten dira entrenamen-
duak. Rollerrak dira elu- — - . - .
rrik ez dagoenean aritze- =
ko eskien imitazioa, patin
handi moduko batzuk.

errazagoa pa”

Eta non ibiltzen zara ho-
riekin?

Lasaotik Azpeitirako bide-
gorrian eta Aizarnatik
Santa Engraziarako bide-




Lagunek agertzen al dute zuen kirolarekiko interesik?
MI: Beti ere zerbait diferentea denean kuriositatea sartzen da,

P Orain momentuan beste kirolik edo ariketa fisi- ezta? Nola ibiltzen zaretep Astean bitan? Edo hango lagunei bu-
korik egiten duzue? ruz ere galdetzen didate, eta beti esaten dute txapelketaren bat
NC: Niri entrenamenduen barruan sartzen zait ikustera etorri nahi dutela. Behin ikastetxetik joan ginen eta
askotan korrika, bizikleta edo mendira joatea. han ikusi ninduten eskalatzen.
MI: Bueno, biok dantzan aritzen gara. NC: Iraupen eskia egiten dudala esaten dudanean, ba galdetzen

hasten zaizkit: baina nola entrenatzen duzu? Eta urtean zehar,
elurrik gabe? Eski gurpildunek ere interesa pizten diete. Agiro
mendi klubetik Somportera egiten den irteeran-eta kointziditu
izan dut beraiekin elurretan.

Eta elkar lagungarriak egiten zaizkizue?

MI: Malgutasuna, adibidez, bietan behar da. Niri
asko gustatzen zait plakan eskalatzea eta hor ga-
rrantzitsua da oreka eta malgutasuna, eta ez in-

darra eta saltoak. Beraz, nik uste horretan lagun- Zer da zuretzat eskalada?
tzen didala. Niretzat? Dena. Ni orain konturatzen naiz eskaladarik gabe ezin-
NC: Bai entrenamenduetan eta baita dantzako go nukeela ezer egin. Jartzen naiz pentsatzen eta zer egingo nu-
entseguetan ere, beti egiten ditugu luzaketak. En- ke? Lagun asko ditut eskaladakoak. Eskalatu eta gero sentitzen
trenatzaileak garrantzi handia ematen dio horri, duzuna... libre eta lasai sentitzen naiz, nire lekuan.
errekuperaziorako eta muskuluak horrenbesteko :
tentsioan ez izateko. Beraz, ondo uztartzen dira. R e

’ Asko ematen dit. Txikitatik eskiatu izan dut, baina aurten talde-
Maria, zuk eskiatzen duzu, eztay an hasita jendearekin-eta egin ditudan harremanak ederrak di-
Gehiegi ere ez, baina eski alpetarrean zerbait ibil- ra. Ez gara asko, eta, beraz, oso gertukoak egin gara. Orain Italia-
tzen naiz. Iraupenekoa bi aldiz edo egin dut. Ne- ko bidaiak ere asko elkartu gaitu. Bestela, kirol bezala ere asko
guan, astebururen batean edo libratzen garenean, ematen dit. Kirol denak bezala soltatzeko aukera hori ematen
gustatzen zaigu bai eskiatzea. Orain gurasoei eta dit, pentsamenduak eta askatu eta. Aparte, elurretan-eta Kkristo-
ahizpari ere, gero eta gehiago gustatzen zaie men- ren parajeetan ibiltzen gara eta alde horretatik ere asko ematen
diko eskia, baina niri bat ere ez. Nire eskiak oso dit.

pisutsuak dira eta aldapa gogorra egiten zait.

Eta Nerea, zuk eskalatu izan duzu inoiz?

Asko ez, baina izebak-eta asko eskalatzen dute,
eta udararen baten edo egin dut boulder pixka
bat [harri-blokeak edo horma txikiak eskalatzeal].
Eta egun sueltoetan-eta joan izan naiz rokodro-
mora.

IRASLeRUA izango da toki bat
non LHko gaztetxoak elkartuko
diren elkarrekin etxeko lanak
eqgiteko, azterketetarako
errepasoa egiteko eta hainbat
gauza eta ekintza berri egiteko.
Den-dena euskaraz izango da.

IRASLeRUA Gaztelekuan
funtzionatuko du, Gaztelekua
itxita dagoen egunetan.

Gaztetxoekin batera helduagook egongo gara. lzan DBH edo
unibertsitateko ikasle, izan irakaskuntzan aritu edo aritzeko asmoa
duen pertsona, izan bere zaletasuna partekatu nahi duen herritarra... -
-edozein izan daiteke: papiroflexia, mahai-jolasak, karta-jolasak...—-
Gaztetxoekin jardutea gustuko izatea da eta euskaraz jardutea dira
paldintza bakarrak.

Neurrirako Ronpromisoa
Haurrak nahi dutenean bertaratu ahalko dira.
pakoitzean bi heldu egongo direla.

osatzen.

19:00etan, Gaztelekuan.

Norberak eralbakiko du zenbat aldiz (bakarra ere izan daiteke edo egun
solteak) eta zein maiztasunarekin. Hilabetez hilabete joango gara egutegia

Guzti-guztia azaltzeko aurkezpen bilera egingo dugu, otsailaren 27an,

Parte hartu nahi dut
[l Astean behin [l Hamabostean behin

Helduagook txandetan antolatuko gara, ziurtatu ahal izateko saio

[ Egun solteetan parte har dezaket [1 Prestasuna dut eta behar diren egunak bete ditzaket

] Probatu nahi dut eta gero erabaki

Gaztetxoei eskaini nahi diet:
1 Etxeko lanetan lagundu
[T 0 R oo A SR

Izen-abizenak:
Telefono zkia: E-posta:

Guri helarazi, hauetako bideren batetik:
* Moztu eta danbolinen buzoian utzi
* euskaraforoa@gmail.com helbidera bidali
* Telefonoz deitu: 943 147 010 (7. luzapena)

Zestoako Udala EUSKARAREN ALDEKO LANAK ZESTOAN

) Bi uste ustel daude esaldi horretan:

1) Nazio-kulturak eta nazio-

) identitateak ez dira migrazio-haize
batek suntsitzeko bezain hauskorrak
2) Migrazio-prozesuak dakarren
eraldaketa kultural handiena
migratzaileek eta haien familiek
bizi dutena da. Akulturazioa du
izena

Sentitu, pentsatu, hausnartu eta, ondoren, ekin

*

TMIM EGIN ETA JAN

|Z0tzari aurre gaiteko,
0tSaila hasieran taloak egin
Btajanda, giro ederrean
pasa genuen arrasalded.
kasle, mintzalagun eta
[rakasleck majo gozatu
genuen, Euskal HErriko
OMmiko Janarrnonen
arnzakian,

mingarna astiduz.




Zer da adinekoen ‘infantilizazioa?

Adinean aurrera doazen perksondk sarritan, haurrak balira
bezala tratatzen o[ikugu. Muxu, laztan, berqiengqnq
zuzentzerakoan erabiltzen den hitz egilze](o modua.

Adituen arabera. zaharrekiko ‘infantilizazioa, tratu txar
psi](ologi](ori]( handienetako bat da Zahartzea, bizitzaren prozesu
naturala da eta bizitzako aro bakoitzari sor zaion errespelzu
berbera eman behar zaio Ez dira inolaz ere bigc{rren mailakoak.
Zenbait familietan, zaintzaile batzuen jo]caercxn edo egoil:zekcm
ere, ume trataera maiz errepiquzen da Ondorioz, o[esgqilzqsuna
duten adinekoek. eksipenez eta burumakur onartu behar izaten
dute beraien egoera.

Herriko bi egoilzze|:cm, zorionez aspalo[i baztertu zituzten era
honetako jarrerak

Beraz familian edo inguruan o[esgai':asunen bat duen norbait
baldin quugu, ez dezagun infantilizatd

Pentsionistak Martxan taldea

o~

EREMU ZAILENETAN — . s — DOTOREZIA ETA TEKNOLOGIA
ERE ERAIKI DAITEZKE! z o e BATERATZEN DUTE

EZ DA OBRARIK
EGIN BEHAR

[/ Eraikitzeko eta kentzeko erraza

Edozein lorategira

[/ Garraio eta muntaketa erraza

eg0kltzen den [¥] Erdi lurperatuta jartzeko aukera
atsedenleku [¥{ Aldapadun eremuetarako aproposak
f k e [/ Ez dute obra baimenik behar
res agd rra: [/ Lorategirako altzariak ere izan daitezke

[/ 5 urteko garantia materialetan
Q) KiMuBAT

T PAISAIA

[/ Espazio bakoitzera egokituta



Ez naiz arrazista Ez. Beti gustatu
Nik uste dut kon- izan zait beste kul-

tzienteki behintzat Kontsideratzen. tura eta ohituren

. . Kulturak elkarba-
ez naizela arrazis- berri izatea. He-

. natzea asko gusta-
ta, nahiz eta arra- )
. . tzen zait, besteen-
zakeriarekin lotu-

tako gauza asko gandik ikastea, be-

barneratuta dauz- tiere errespetuz.
kagun.

rrialde desberdine-
tako pertsonak
ezagutzea aberas-
garria iruditzen

maria blanco zait.

. 27 urte .
ifigo aizpurua olaia gurrutxaga

39 urte 42 urte

behar den?

Nola izango naiz ba
arrazista, kanpokoa
naiz eta. Niganako
arrazismorik ez dut
sentitu inoiz.

kevin penman
51 urte

W Ez

M Bai

B Hala uste ez badut ere,
B Ez dakit

Oraindik ez dakigu traste handiekin zer egin

Larrain kalean espaloi gainean kotxeak ez
aparkatzeko posteak jarri dituzte

(Erantzuleak guztira: 125

bai

ArraZiStd dl Zara?




G aZEELEKUKU MarctXoko eskaincza

7 « 'ihes gela/scape-room" (2.zikloa),
= gaztelekuan. 16:45-17:30 edo 17:45-18:30
edo 18:30-19:30. Aurrez izena eman behar da.
9 « ‘nezeser-margoketa tailerra®, gaztelekuan
= (3.zikloa)
1 -11: ‘nezeser-margoketa tailerra",
gaztelekuan (3.zikloa) (DBH)

17: sexu-heziketa, gaztelekuan (DBH)

oplll

2 1: ‘ihes gela/scape-room" (1. zikloa),
gaztelekuan. 16:45-17:30 edo 17:45-18:30
edo 18:30-19:30. Aurrez izena eman behar da
gaztelekuko whatsapp zenbakian (688 684 029).
2 2: ‘ihes gela/scape-room" (1-2. zikloak),
gaztelekuan. 16:45-17:30 edo 17:45-18:30
edo 18:30-19:30. Aurrez izena eman behar da
gaztelekuko whatsapp zenbakian (688 684 029).
1 -28: Gipuzkoako Foru Aldundiaren udaleku
itxietarako izen-emateak, gaztelekuan.

H URRENTZAT JOLASAK,
ABARBANTXO AISIALDI
TALDEAREKIN:

Martxoak 3, 17 eta 31: Arroabean.
Martxoak 10 eta 24: Aizarnan eta Zestoako

herrigunean.

Barbantxoren saioetan parte hartzeko aurrez
izena eman behar da gaztelekuko whatsapp
zenbakian (688 684 029).

Fisioterapia Loy p7 B [ gome mﬁaé(@

Osteopatia | ZU
f‘" Hortz Klinika
\‘ M‘h, a \/\j
‘ = 943 29 08 99 i Osteopatia - Kirol masajea mizuclinicadental@gmail.com

ZURINE ECHEBERRIA RENOBALES COLEG. 797 Telf.: 943 14 78 28

ToribiolAlfzagc 20 - 22 20740 Zestoa 00 ECHERRIA BENORS. (Cothe. bt

; N - _Taxistoa g

ZESTOAKD SAN TUAN FUNDAZIOA ‘ : "';. . f i
19192019 . o i

Bidezarra, 5 20740 Zestoa 943 147 019 Y . EGOITZA - RESIDENCIA
e-posta: zestoakosanjuan@gmail.com ke Ly " 4 Toribio Altzaga 6 - Zestoa
www.zestoakosanjuan.blogspot.com a : Nats € 4 943 897 077 / 688 842 848 residenciagisasola.com

7 Botika - Laborategia ﬁ
C B LINTERNERIA
Za. LURUTUZA| Gestoria Zubia SANTA CLARA
Gesalaga kalea 8, Zestoa  tel./fax 943 147 006 P::::T:ii:ii 2?7[:: Z):TZA Tel. 943 851 868

WhatsApp: 661590009  farmazu@farmanorte.org Tel./FAX::943/897 070 e-posta: lintsantaclara@hotmail.com




ZESTOAN

udle baino Oqe/ucéqo

S2ELORZA
'\;gjanandenda
943 147 660
Mign
Ixa

943 147 015

unlde

943 558 005

Janaridendak Arropa eta
oinetakoak

RAOLA
JAPATEGIA

617 269 408

ULJ«'

UM A ESTANKOA

osagarriak

ZKUDUN
Erdikalea, 5
Tel. 943 147 023
943 147 081-647 683 643
M!fwi';:i;'_‘_‘i 8k 1A
943 147 154
N\

ZURETZAT
)

Teknologia,
liburu,
paper denda

Tel. 943 147 133

TIf: 943 148 010

ongizatea

Jongizate txokoa
679 885 173




